
Samantekt 

 

Þessi skýrsla lýsir rannsókn sem framkvæmd var meðal útskrifaðra nemenda 

Listaháskóla Íslands. Rannsóknin er megindleg í formi spurningalista sem 

sendur var rafrænt á tvo hópa sem útskrifuðust árin 2003 og 2006. Markmið 

rannsóknarinnar er að skoða náms- og starfsferil þessara einstaklinga. Hannaðar 

voru spurningar sem tengjast ofangreindu ásamt mati útskrifaðra á náminu og 

viðhorfi þeirra á skólanum sem mennta- og menningarstofnun. Tilgangur með 

gerð þessarar könnunnar er meðal annars að þróa mælitæki sem Listháskólinn 

getur notað sem gæðastjórnunartæki. Ætlunin er að nýta þetta mælitæki árlega. 

 

Spurningalistinn var hannaður af starfsfólki Listaháskólans en HRM ráðgjöf og 

rannsóknir sá um uppsetningu og framkvæmd könnunarinnar. Það tók hálft ár 

að safna netföngum útskrifaðra en allir þátttakendur fengu listann sendan á 

netfangið sitt. Niðurstöður benda til að útskrifaðir nemendur Listaháskólans eru 

almennt ánægðir með skólann og námið sem þeir stunduðu. Niðurstöður gefa 

einnig tilefni til frekari rannsókna innan skólans. Það verður því áhugavert að 

ári liðnu að bera saman þessar niðurstöður við niðustöður rannsókna komandi 

ára. 

Inngangur 

Listaháskóli Íslands var stofnaður árið 1999, fyrsta útskrift skólans var árið 2002. Síðan 

þá hafa bæst við nýjar deildir og námsbrautir og hvert ár fjölgar nemendum og þeim sem 

útskrifast frá skólanum. Listaháskólinn er fyrsti og eini skóli landsins sem býður listnám 

til háskólagráðu. Frá stofnun hans hefur reglulega verið framkvæmt innra mat á starfsemi 

skólans en lítið hefur borið á ytra mati. Því var ákveðið að fá fyrrverandi nemendur 

skólans til að taka þátt í rannsókn til að meta námið og sjá hvernig það hefur nýst þeim í 

frekara námi og starfi. 

 

Rannsókn þessi er gerð á vegum Listaháskóla Íslands. Markmið hennar er meðal annars 

að skoða náms- og starfsferil einstaklinga sem hafa útskrifast frá skólanum. Lítið er vitað 

hvað verður um nemendur eftir að þeir ljúka skólanum varðandi nám og störf. Það eru 

alltaf einhverjir útskrifaðir sem ná frægð og frama en stærsti hlutinn hverfur á meðal 

almennings. Talið er að vitneskja um náms- og starfsferil útskrifaðra geti aðstoðað 

skólann til að meta eigið starf. Ákveðið hefur verið að búa til spurningalista með 

spurningum um náms- og starfsferli útskrifaðra ásamt viðhorfi þeirra til Listaháskólans og 

námsins. Ætlunin er að senda könnunina út árlega og mun hún vera notuð sem mælitæki 

fyrir sjálfsmat skólans. Í þessari skýrslu verður greint frá hópunum sem útskrifuðust árin 

2003 og 2006.  

 

Í fyrsta hluta skýrslunnar verður greint frá bakgrunni Listaháskóla Íslands, því næst verður 

sagt frá hvaða aðferðum er beitt við rannsóknina, þátttakendum og mælitækjum lýst og 

hvernig úrvinnslu verður háttað. Þar á eftir verða niðurstöður birtar og í kjölfar þeirra 

fylgja umræður. 

 

Bakgrunnur Listaháskóla Íslands 

Listaháskóli Íslands var stofnaður árið 1999. Hann er sjálfseignarstofnun sem sinnir 

háskólamenntun á sviði myndlistar, leiklistar, danslistar, tónlistar, hönnunar og arkitektúr. 

Hlutverk hans er að efla framsækna hugsun í listum og menningu, örva nýsköpun og 

þróun á viðkomandi sviðum, ásamt því að miðla þekkingu og fagmennsku í listum til 

samfélagsins. Listaháskólinn starfar í alþjóðlegu umhverfi og miðar sig við þá skóla í 

nágrannalöndunum sem þykja skara fram úr í listrænum efnum. Í allri starfsemi 

Listaháskólans má finna eftirfarandi þrjú megingildi, forvitni, skilning og áræ!i . Forvitni 

stendur fyrir að spyrja, leita nýrra leiða, lausna og svara. Svörin eru brotin til mergjar og 

skilnings er leitað á því sem er ókunnugt. Með skilningi og þjálfun eru hæfileikar sem til 

þarf þroskaðir. Þetta ferli eflir áræ!i  sem þarf til að fylgja eftir eigin sannfæringu og 

listrænni sýn. Markmið Listaháskólans er að efla hlut lifandi lista í fræðslu og menntun 

allra landsmanna og auka um leið skilning á gildi skapandi hugsunar í hvers konar 

skólastarfi (Listaháskóli Íslands, 2007). 

 

Listaháskólinn býður fullt nám á fyrsta háskólastigi, þar sem lögð er áhersla á 

metnaðarfulla kennslu og þjálfun fyrir nemendur sem standast strangar inngöngukröfur. 

Skólanum er skipt í fimm námsdeildir. Hönnunar- og arkitektúrdeild skiptist í fjórar 

námsbrautir, grafíska hönnun, vöruhönnun, fatahönnun og arkitektúr. Nemendur fá B.A. 

gráðu að námi loknu sem tekur þrjú ár. Námið miðast við að nemendur geti tekist á við 

fjölbreytt viðfangsefni á skapandi hátt, leitað sér þekkingar á hinum ólíku sviðum innan 

greinarinnar og tileinkað sér mismunandi aðferðir við úrlausnir á verkefnum sínum. 

Myndlistardeild býður þriggja ára nám til B.A. gráðu. Námið miðar að því að nemendur 

tileinki sér sjálfstæð vinnubrögð til listsköpunar, auki þekkingu sína og skilning á 

myndlist og verði hæfari til að takast á við hlutverk sitt og stöðu í samfélaginu sem 

listamenn. Í tónlistardeild er boðið þriggja ára nám til B.Mus- og B.A. gráðu. Námið er á 

fjórum brautum, hljóðfæraleikur/söngur, tónlistarfræði, tónlistarkennsla og tónsmíðar. 

Veturinn 2008 var í fyrsta skipti boðið meistaranám í tónsmíðum. Stefnan er að í 

framtíðinni verði hægt að velja meistaranám á öllum fræðasviðum skólans. Fyrir 

sérstaklega hæfileikaríka nemendur er í boði að taka diplómanám í hljóðfæraleik/söng. 

Þetta er yfirleitt ungt fólk sem stundar almennt nám á framhaldsskólastigi en standast 

kröfur skólans um kunnáttu og færni í tónlist. Markmið námsins í tónlistardeild er að 

nemendur tileinki sér sjálfstæð vinnubrögð, auki við þekkingu sína og færni og rækti 

sjálfa sig sem sjálfstæða listamenn. Leiklistardeild býður nám á þremur brautum, 

leikarabraut sem er fjögurra ára nám til B.F.A gráðu, fræði og framkvæmd sem er þriggja 

ára nám til B.A. gráðu og dansbraut sem er einnig þriggja ára nám til B.A. gráðu. Nám í 

leiklistardeild miðast við að nemendur öðlist víðsýni um hlutverk sitt á listasviðinu, geti 

útfært nýjar hugmyndir og tekið frumkvæði í þróun listgreinarinnar (Listaháskólinn, 

2007). Listkennsludeild er ný deild við skólann og býður meistaranám í listkennslu. 

Aðgangskröfur í námið er háskólapróf eða sambærilegt nám í myndlist, hönnun, leiklist 

eða tónlist. Námið tekur tvö ár og lýkur með meistaragráðu sem gefur réttindi til að sækja 

um lögvernduð réttindi til kennslu á grunn- og framhaldsskólastigi. 

 

Aðeins er rekinn einn háskóli á listasviði á Íslandi. Þegar hann var stofnaður voru meðal 

annars Myndlista- og handíðaskóli Íslands og Leiklistarskóli Íslands sameinaðir undir 

Listaháskóla Íslands. Stefnan var tekin á bakkalárgráðu til þriggja ára og var fyrsta útskrift 

skólans árið 2002. Ekki hafa fundist rannsóknir sem tengjast náms- og starfsferli 

útskrifaðra nemenda Listaháskólans. Einnig reyndist erfitt að finna rannsóknir sem 

tengjast starfsferli háskólamenntaðra almennt. Aðeins fundust tvær sambærilegar 

rannsóknir. Önnur var gerð árið 1997 og kallaðist “B.A. nám í sálfræði við Háskóla 

Íslands: Nám og störf útskrifaðra og samanburður við fyrsta árs nema” (Arnfríður 

Ólafsdóttir, Halldóra, M. Halldórsdóttir, Helga Tryggvadóttir). Í þessari rannsókn var gerð 

könnun á meðal fyrsta árs sálfræðinema og meðal útskrifaðra einstaklinga, skoðað var 

hvaða hugmyndir fyrsta árs nemar höfðu um framtíðina, hver afdrif útskrifaðra voru og 

síðan var gerður samanburður á þessum hópum. Hin er frá árinu 1994, þá var gerð 

rannsókn á námi og störfum einstaklinga sem útskrifuðust úr félagsvísindadeild Háskóla 

Íslands á tímabilinu 1987 – 1989 (Ásdís Guðmundsdóttir og Sigrún Sigurðardóttir).  

 

Aðferð 

3.1 " átttakendur 

Þátttakendur rannsóknarinnar voru tveir útskriftarhópar úr Listaháskóla Íslands. Í fyrstu 

var hugmyndin að leggja könnunina fyrir alla sem útskrifast hafa úr skólanum en ákveðið 

var að takmarka hana við tvo árganga. Fyrir valinu urðu útskriftarhóparnir frá árunum 

2003 og 2006. Val á þessum hópum er ekki háð tilviljunum. Árið 2003 var fyrsta árið sem 

nemendur voru útskrifaðir frá öllum námsbrautum skólans. Til að fá viðhorf frá 

nemendum allra deilda skólans var því ekki hægt að fara lengra aftur í tímann. Varðandi 

val á útskriftarhópnum 2006 er talið æskilegt að tvö ár líði frá útskrift þar til könnunin er 

lögð fyrir. Líklegra er að útskrifaðir einstaklingar hafi þá frekar tekið ákvörðun um frekara 

nám eða starfsferil heldur en strax eftir útskrift.  

 

Þátttakendur voru 200 útskrifaðir nemendur. Þar af 

voru 83 sem útskrifuðust árið 2003 og 117 sem 

útskrifuðust árið 2006. Alls bárust 128 svör, 

svarhlutfall var því 64%. Á mynd eitt má sjá 

hlutfall svarenda eftir útskriftarárgangi.  

 

3.2 Mælitæki 

Við gagnaöflun þessarar rannsóknar var stuðst við megindlegar rannsóknir. Mæling á 

náms- og starfsferli útskrifaðra nemenda byggist á svörum þeirra við spurningalista. Með 

honum var einnig bakgrunnur þátttakenda skoðaður ásamt viðhorfi þeirra til skólans. 

Spurningalistinn innihélt 27 spurningar sem skiptust í fimm hluta: 

 

o Í fyrsta hlutanum (spurningar 1 til 3) voru þátttakendur beðnir að leggja mat á það 

hvernig nám þeirra við Listaháskólann hefur nýst þeim í verkefnum, störfum og sem 

grunnur til frekara náms. 

o Í öðrum hlutanum (spurningar 4 til 8) voru settar fram fullyrðingar sem tengjast 

Listaháskóla Íslands sem mennta- og menningarstofnun. 

o Í þriðja hlutanum (spurningar 9 til 16) voru þátttakendur beðnir að gera grein fyrir 

núverandi stöðu sinni. 

o Fjórði hlutinn (spurningar 17 til 20) fjallaði um framhaldsnám. Þessi hluti var aðeins 

fyrir þá sem farið hafa í háskólanám að lokinni útskrift. 

o Í fimmta hlutanum (spurningar 21 til 27) var beðið um bakgrunn einstaklinga og þar 

mátti í lokin rita eigin athugasemdir eða ábendingar. 

 

Við samningu spurningalistans var í fyrstu stuðst við lista sem gerðir voru í Hollandi og 

Finnlandi. Þessir listar hafa verið notaðir sem tæki fyrir yfirvöld til að meta listaháskóla í 

þessum löndum en ekki fyrir skólana til að meta sjálfa sig og útskrifaða nemendur líkt og 

ætlunin er í Listaháskóla Íslands. Eftir að listarnir voru þýddir og settir saman í einn 

íslenskan lista kom í ljós að þeir þóttu of stofnanamiðaðir og hentuðu ekki nægilega vel 

fyrir skólann. Þörf var fyrir spurningalista sem mögulegt væri að senda út árlega og fá 

með því móti upplýsingar um starfsþróun einstaklinga og nýta sem tæki við gæðastjórnun 

Listaháskólans. Ákveðið hefur verið að leggja listann fyrir útskrifaða nemendur skólans 

tveimur árum eftir útskrift. Fyrstu árin munu tveir útskriftarhópar fá hann í einu, líkt og 

núna en eftir nokkur ár verður búið að ná öllum fyrri útskriftarhópum og verður þá hægt 

að leggja könnunina fyrir einn hóp. 

 

3.3 Úrvinnsla gagna 

Vorið 2008 var byrjað á að safna netföngun útskrifaðra nemenda. Fyrirtækið HRM 

rannsóknir og rá!gjöf  var fengið til að sjá um uppsetningu og framkvæmd könnunarinnar. 

Notast var við vefkönnunarkerfið Könnuður (Surveyor). Könnunin sjálf var framkvæmd í 

desember 2008. Hún var send á netföng þátttakenda og tvisvar sinnum voru sendar 

ítrekanir til hópsins. 

 

Niðurstöður rannsóknarinnar voru færðar inn í tölfræðiforritið SPSS. Við úrvinnslu 

gagnanna var aðallega notast við útkomu tíðnitafla (lýsandi tölfræði) en auk þess voru 

notuð marktæktarpróf. 

 

Niðurstöður 

Greint verður frá niðurstöðum rannsóknarinnar í fimm þáttum. Fyrst verður greint frá 

bakgrunni þátttakenda, síðan verður mat þátttakenda á náminu tekið fyrir, því næst verður 

fjallað um mat þeirra á Listaháskóla Íslands sem mennta- og menningarstofnun. Fjórði 

hlutinn fjallar um stöðu útskrifaðra þegar könnunin var framkvæmd og í loka hlutanum 

verður greint frá framhaldsmenntun þátttakenda. 

5.1 Bakgrunnur #átttakenda 

Kynjahlutföll svarenda eru rúmlega 70% konur og 

tæplega 30% karlar (sjá mynd 2). Svörunin 

endurspeglar kynjaskiptingu útskriftarhópanna tveggja 

sem könnunin var lögð fyrir en hún var að meðaltali 

um 65% konur og 35% karlar. Þegar aldur þátttakenda 

var athugaður var notaður fjórskiptur raðkvarði. Eins 

og sjá má á mynd þrjú voru flestir þátttakendur á 

aldrinum 26 til 34 ára eða yfir 70% svarenda. Mynd 

fjögur sýnir dreifingu svarenda eftir þeim deildum sem 

þeir stunduðu nám við. Eins og skífuritið bendir til útskrifuðust flestir af hönnunar- og 

arkitekúrdeild eða næstum helmingur svarenda. Þetta er og hefur verið fjölmennasta deild 

skólans og má því telja að þessi hlutföll endurspegli skiptingu nemenda skólans eftir 

deildum.  

 

Í niðurstöðum könnunarinnar kom fram að flestir þátttakendur útskrifuðust með B.A. 

gráðu eða um 88%, um 18% luku diplóma námi, 9% B.F.A. gráðu og 7% B.Mus gráðu.  

5.2 Mat #átttakenda á náminu vi!  LHÍ 

Í þessum hluta voru þátttakendur beðnir um að leggja mat á það hvernig nám þeirra við 

Listaháskóla Íslands hefur nýst þeim í starfi og frekara námi. Spurt var um hvernig námið 

hafi almennt nýst þeim í verkefnum og störfum, sem grunnur til frekara náms og í 

faglegum störfum. Svarmöguleikar voru á fimm bila raðkvarða en einnig var hægt að 

merkja við sérstaklega ef spurningin átti ekki við.  

 

Meirihluti útskrifaðra eða yfir 90% telja námið við LHÍ hafa nýst þeim vel í verkefnum, 

störfum almennt og faglegum störfum (sjá mynd 5 og 6). Ekki má sjá mun á viðhorfum 

kynja en útskriftarhópur ársins 2006 er þó líklegri til að meta að námið hafi nýst mjög vel 

en hópurinn sem útskrifaðist 2003. 

 

 
 
Meirihluti þeirra sem hefur farið í frekara nám eða um 

70% þeirra telja námið við LHÍ hafa nýst vel sem 

grunnur til frekara náms (sjá mynd 7). Um fjórðungur 

þátttakenda tekur ekki afstöðu, draga má þá ályktun að 

þessi hópur hafi ekki farið í frekara nám eftir útskrift úr 

LHÍ. Ekki reyndist vera marktækur munur á viðhorfum 

kynjanna  til námsins við LHÍ.  

5.3 Mat #átttakenda á Listaháskólanum sem mennta- og menningarstofnun 

Þátttakendur voru beðnir um taka afstöðu til nokkurra fullyrðinga um Listaháskólann. 

Lagðar voru fram fullyrðingar um LHÍ sem mennta- og menningarstofnun og kom þar 

eftirfarandi fram. 

 

Mikill meirihluti svarenda eða nærri 90% er 

mjög eða frekar sammála því að LHÍ efli 

framsækna hugsun í listum og menningu í 

samfélaginu (sjá mynd 8).  

 

70% þátttakenda eru frekar eða mjög sammála 

því að LHÍ miðli þekkingu og fagmensku í 

listum til samfélagsins. Um 16% taka ekki 

afstöðu og 14% eru frekar eða mjög sammála 

(sjá mynd 9).  Þeir sem útskrifuðust árið 2006 

eru líklegri til að vera mjög sammála 

fullyrðingunni en þeir sem útskrifuðust árið 

2003, einnig eru karlmenn líklegri til að taka 

afgerandi afstöðu en kvenmenn. 

 

Rúmlega 60% svarenda eru mjög eða frekar 

sammála þeirri fullyrðingu að Listaháskóli 

Íslands efli þátt lifandi lista í fræðslu og menntun 

landsmanna. Hlutfallslega margir taka ekki 

afstöðu eða tæplega 30% (sjá mynd 10). Karlar 

eru líklegri en konur til að taka ekki afstöðu til 

fullyrðingarinnar.  

 

Um 66% svarenda eru frekar eða mjög sammála 

því að LHÍ leiti leiða til að auka skilning á gildi 

skapandi hugsunar í hvers konar skólastarfi. Um 

20% tekur ekki afstöðu og um 14% er frekar eða 

mjög ósammála (sjá mynd 11).  

 

 

 

 

 

5.4 Núverandi sta! a 

Þátttakendur voru inntir eftir hvaða aðstæður lýstu best stöðu þeirra á þeim tíma sem 

könnunin var framkvæmd. Líkt og sjá má á mynd 12 eru rúm 25% útskrifaðra í námi eða í 

námi með starfi. Tæplega fjórðungur starfar sem launþegi og svipað hlutfall starfar 

sjálfstætt. Rúmlega 25% þátttakenda starfar bæði sjálfstætt og sem launþegar. Yfir 

helmingur þátttakenda eru því sjálfstætt starfandi og starfar að hluta til sjálfstætt ásamt því 

að vera launþegi hjá öðrum. 

 

Þegar gögnin voru skoðuð með tilliti til kynskiptingar kom í ljós að fleiri konur reyndust 

vera í námi eða námi með starfi (28,6%) en karlar (19,5). Um 28% karla starfa sjálfstætt á 

móti um 19% kvenna. Aftur á móti starfar um 23% kvenna sem launþegar í fyrirtæki eða 

stofnun en um 17% karla. Mun fleiri karlar 

(33%) starfa bæði sjálfstætt og sem launþegar 

hjá öðrum en konur (22%). Athygli vakti að 

þeir sem útskrifuðust árið 2003 eru líklegri til 

að starfa sjálfstætt og þeir sem útskrifuðust árið 

2006 eru líklegri til að vera í námi. 

Þegar hinir sjálfstætt starfandi voru beðnir um að lýsa betur starfi sínu kom í ljós að 

rúmlega 50% svarenda starfar sjálfstætt sem einyrkjar og/eða í nánu samstarfi með öðrum. 

Um 35% launþega eru fastráðnir og um 17% eru með tímabundinn samning eða 

lausráðnir. Þeir sem útskrifuðust árið 2003 eru líklegri til að vera sjálfstæðir rekstraraðilar 

en þeir sem útskrifuðust árið 2006. 

 

Spurt var um meðallaun á mánuði miðað við 

síðustu 12 mánuði og kom í ljós að þau eru frekar 

breytileg. 64% þátttakenda er með minna en 

300.000 krónur í laun á mánuði og aðeins 11% er 

með laun hærri en 400.000 á mánuði (sjá mynd 

13). Karlar eru líklegri til að vera með hærri laun 

en konur. Aðeins 2% kvenna er með laun yfir 400 

þúsund krónum en hins vegar 33% karla.  

 

 
5.5 Framhaldsnám útskrifa! ra 

Rúmlega helmingur þátttakenda virðist hafa farið í 

annað nám eftir útskrift frá LHÍ. Þar af hafa 23% 

farið í framhald af náminu sem stundað var í 

Listaháskólanum (sjá mynd 14). Konur eru líklegri 

en karlar til að hafa farið í framhaldsnám og aðeins 

kvenkyns svarendur hafa valið að fara í 

kennaranám í listum. Útskriftarnemendur ársins 

2006 eru líklegri en þeir sem útskrifuðust árið 

2003 að velja framhaldsnám sem tengist náminu í 

LHÍ. Þeir sem útskrifuðust árið 2003 eru á hinn 

bóginn líklegri til að velja nám sem er óskylt náminu í LHÍ. Af þeim sem fóru í frekara 

nám eru um 45% sem fóru í framhald af náminu sem stundað var í LHÍ (sjá mynd 15). 

Þegar skoðuð eru tengsl á milli deilda sem 

þátttakendur útskrifuðust af og hvers konar nám 

þeir völdu til frekara náms kemur eftirfarandi í 

ljós. Af þeim sem farið hafa í framhald af náminu 

sem stundað var í LHÍ eru um 38% nemendur úr 

hönnunar- og arkitektúrdeild, um 35% nemendur 

úr tónlistardeild, 17% úr myndlistardeild og um 

7% úr leiklistardeild. 

 

Helmingur útskrifaðra úr hönnunar- og arkitektúrdeild valdi annað listnám eða 

hönnunarnám að útskrift lokinni, 20% úr myndlistardeild, 20% af leiklistardeild og 10% 

af tónlistardeild hafði einnig annað listnám eða hönnunarnám. 

 

Af þeim sem valdi nám óskylt náminu við LHÍ sem frekara nám eru 50% útskrifaðir frá 

myndlistardeild, rúmlega 21% úr hönnunar- og arkitektúrdeild, um 21% úr 

kennaranáminu og rúmlega 7% frá leiklistardeild. Athygli vakti að enginn nemandi úr 

tónlistardeild hafði valið sér nám óskylt fyrra námi sem frekara nám. 

 

Meirihluti þeirra sem hefur farið í frekara nám eftir útskrift eða um 40% valdi 

framhaldsnám til meistaraprófs. Um 23% þeirra fór í annað nám á bakkalárstigi, rúmlega 

15% fór í diplómanám á bakkalárstigi og önnur 15% í diplómanám á framhaldsstigi. Þeir 

sem völdu að fara í nám hérlendis voru rúmlega 40%, svipaður fjöldi valdi nám innan 

Evrópu og um 16% þeirra sem fóru í frekara nám fóru til Bandaríkjanna eða Kanada.  

 
Umræður 

Niðurstöður könnunarinnar gefa til kynna að námið við Listaháskólann hafi almennt nýst 

útskriftarhópunum tveimur vel. Þetta á sérstaklega við þegar spurt var um námið sem 

grunnur fyrir störf og verkefni. Þegar spurt var um námið í tengslum við frekara nám voru 

færri sem tóku afgerandi afstöðu. Vert er að skoða þennan þátt betur. Um fjórðungur 

svarenda tók ekki afstöðu til þessa þáttar þar sem hann hefur væntanlega ekki farið í nám 

eða hugsað sér að fara í nám. Aftur á móti er áhugavert að vita hvort námið við LHÍ sé 

ekki að nýtast þeim sem fara í framhaldsnám nógu vel eða hvort þetta séu hugmyndir 

útskrifaðra sem ekki hafa farið í frekara nám. 

 
Um fjórðungur svarenda er í námi eða í námi með starfi. Annar fjórðungur starfar bæði 

sjálfstætt og sem launþegi og hlutfallslega jafnmargir starfa annaðhvort sjálfstætt eða sem 

launþegar, eða 21% í hvorum hópi. Rúmlega helmingur þátttakenda starfar því sjálfstætt 

en hluti þess er jafnframt launþegi. Þetta má túlka þannig að stór hópur þátttakenda starfar 

við listsköpun. Karlar eru líklegri til að starfa sjálfstætt en konur eru líklegri til að starfa 

sem launþegar eða vera í námi. Hægt er að líta á þetta sem frekar dæmigerðar niðurstöður 

en einnig gæti verið áhugavert fyrir Listaháskólann að líta á þetta sem áskorun á að skoða 

uppbyggingu námsins í tengslum við styrkleika kvenna. Eru það frekar karlar sem þora að 

stökkva út í óöryggið og konur sem velja öryggið? Sama gildir um laun útskrifaðra en hér 

eins og gengur og gerist í samfélaginu almenn eru karlar almennt með hærri laun en 

konur. 

 
Um helmingur svarenda virðist hafa farið í frekara nám eftir útskrift. Erfitt er að meta 

hvort þetta sé há eða lág prósenta þar sem ekki eru til viðmið fyrir íslenska 

listaháskólanemendur. Ef litið er á rannsókn þar sem nám og störf útskrifaðra frá 

sálfræðideild Háskóla Íslands kemur í ljós að 85% þeirra fóru í framhaldsnám (Arnfríður 

Ólafsdóttir, Halldóra M. Halldórsdóttir, Helga Tryggvadóttir, 1997). Í samanburði við 

þessa rannsókn er hlutfall þeirra sem fer í framhaldsnám frá Listaháskólanum frekar lágt. 

Mismunandi er hvaða framhaldsnám var valið eftir útskrift. Um helmingur hönnunar- og 

arkitektúrnema hafa valið sér annarskonar hönnunar- eða listnám og tæplega 40% þeirra 

valdi framhaldsnám byggðu á grunnnámi þeirra. Hins vegar hefur um helmingur 

útskrifaðra af myndlistardeild valið sér nám óskylt grunnáminu. 

  
Niðurstöður rannsóknarinnar gefa tilefni til nánari rannsókna á nokkrum þáttum. Má þar 

meðal annars nefna kynjamun í launum sem áhugavert væri að skoða með tilliti til 

starfsvettvettvangs eða prófgráðu. Einnig mætti skoða betur kynjamun í starfsvali, hvers 

vegna karlar fara frekar út í sjálfstæðan rekstur og hvers vegna konur velja sér frekar 

traustan starfsvettvang sem launþegar. Annar áhugaverður þáttur gæti verið að athuga 

hvers vegna konur eru líklegri til að fara í framhaldsnám en karlar.  

Viðhengi I: Spurningalisti 

(Viðauki 1:Spurningalisti – ath leturgerð) 

 

Könnun á náms- og starfsferli útskrifaðra frá Listaháskóla 
Íslands, útskriftarhópar 2003 og 2006. 
 

I. Námið við LHÍ. Vinsamlega leggðu mat á það hvernig nám þitt við 
Listaháskóla Íslands hefur nýst þér. 

 
Hvernig telur þú að nám þitt við LHÍ hafi almennt nýst þér í verkefnum 
þínum og störfum?  

a) Mjög vel 
b) Frekar vel 
c) Hvorki vel né illa 
d) Frekar illa 
e) Mjög illa 
f) Á ekki við 

 
Hvernig hefur nám þitt við Listaháskólann nýst þér sem grunnur til 
frekara náms? 

a) Mjög vel 
b) Frekar vel 
c) Hvorki vel né illa 
d) Frekar illa 
e) Mjög illa 
f) Á ekki við 

 
Hvernig hefur nám þitt við Listaháskólann nýst þér í þínum faglegu 
störfum (listsköpun/túlkun, hönnun, kennslu)? 

a) Mjög vel 
b) Frekar vel 
c) Hvorki vel né illa 
d) Frekar illa 
e) Mjög illa 
f) Á ekki við 

II. Listaháskóli Íslands. Eftirfarandi staðhæfingar tengjast 
Listaháskólanum sem mennta- og menningarstofnun. Vinsamlega 
taktu afstöðu til eftirfarandi fullyrðinga um Listaháskólann. 

 
Listaháskóli Íslands eflir framsækna hugsun í listum og menningu í 
samfélaginu. 

a) Mjög sammála 
b) Frekar sammála 
c) Hlutlaus 
d) Frekar ósammála 
e) Mjög ósammála 

 
Listaháskóli Íslands miðlar þekkingu og fagmennsku í listum til 
samfélagsins. 

a) Mög sammála 
b) Frekar sammála 
c) Hlutlaus 
d) Frekar ósammála 
e) Mjög ósammála 

 
Listaháskóli Íslands eflir þátt lifandi lista í fræðslu og menntun 
landsmanna. 

a) Mjög sammála 
b) Frekar sammála 
c) Hlutlaus 
d) Frekar ósammála 
e) Mjög ósammála 

 
Listaháskóli Íslands leitar leiða til að auka skilning á gildi skapandi 
hugsunar í hvers konar skólastarfi 

a) Mjög sammála 
b) Frekar sammála 
c) Hlutlaus 
d) Frekar ósammála 
e) Mjög ósammála 

 
Listaháskóli Íslands starfar í alþjóðlegu umhverfi og stendur jafnfætis 
öðrum skólum í nágrannalöndunum sem þykja skara fram úr í 
listrænum efnum. 

a) Mjög sammála 
b) Frekar sammála 
c) Hlutlaus 
d) Frekar ósammála  
e) Mjög ósammála 

III. Núverandi staða. Vinsamlega veldu þann valkost í þeirri 
spurningu sem lýsir BEST stöðu þinni í dag. Merktu við valkostinn Á 
ekki við ef viðkomandi valkostir eiga ekki við þig. 

 
Hvaða aðstæður lýsa helst stöðu þinni í dag? Krossaðu við það sem á 
best við. 

a) Ég er í námi 
b) Ég er í námi með starfi 
c) Ég starfa sjálfstætt 
d) Ég starfa sem launþegi (í stofnun eða fyrirtæki)  
e) Ég er bæði sjálfstætt starfandi og launþegi hjá öðrum 
f) Ég er í mæðra/feðra orlofi  
g) Ég er án starfs 
h) Ekkert af ofangreindu (enginn valkostur á við um mig) 

 
Ef þú ert sjálfstætt starfandi hvernig má best lýsa þínu starfi?  

a) Sjálfstæður rekstraraðili (einyrki) 
b) Sjálfstæður rekstraraðili en starfa náið með öðrum 
c) Sjálfstæður rekstraraðili með 1 – 3 launþega í vinnu 
d) Sjálfstæður rekstraraðili með fleiri en 3 í vinnu 
e) Á ekki við (Ég er ekki sjálfstæður rekstraraðili) 

 
Ef þú starfar bæði sjálfstætt og sem launþegi hjá öðrum hver er 
hlutfallsleg skipting atvinnutekna þinna milli þessara tveggja þátta? 

a) Sjálfstætt starfandi 70 – 90%, launþegi 10 - 30% 
b) Sjálfstætt starfandi 50 - 70%, launþegi 30 – 50% 
c) Sjálfstætt starfandi 30 - 50%, launþegi 50 – 70% 
d) Sjálfstætt starfandi 10 - 30%, launþegi 70 – 90% 
e) Á ekki við 

 
Ef þú ert í starfi þar sem þú þiggur laun sem launþegi (þó þú sért líka 
sjálfstætt starfandi eða í námi með starfi vinsamlega tilgreindu hver 
ráðningakjör þín eru  

a) Lausráðinn 
b) Með tímabundinn samning 
c) Fastráðinn 
d) Á ekki við 

 
Miðað við síðustu 12 mánuði hversu mikinn hluta tekna þinna hefur þú 
haft af störfum við listir? 

a) 81 – 100% 
b) 61 – 80% 
c) 41 – 60% 

d) 21 – 40% 
e) 0 – 20% 

 
Miðað við síðustu 12 mánuði hversu mikinn hluta tekna þinna hefur þú 
haft af störfum af listkennslu, fræðslu eða skyldum störfum? 

a) 81 – 100% 
b) 61 – 80% 
c) 41 – 60% 
d) 21 – 40% 
e) 0 – 20% 

 
Miðað við síðustu 12 mánuði hversu mikinn hluta tekna þinna hefur þú 
haft af störfum sem eru alls óskyld þínu sérsviði í listum / hönnun? 

a) 81 – 100% 
b) 61 – 80% 
c) 41 – 60% 
d) 21 – 40% 
e) 0 – 20% 

 
Meðallaun mín á mánuði miðað við síðustu 12 mánuði (miðað við fullt 
starf þó þú sért í hlutastarfi) eru: 

a) 0 – 100.000 krónur 
b) 101.000 -  200.000 krónur 
c) 201.000 – 300.000 krónur 
d) 301.000 – 400.000 krónur 
e) 401.000 – 500.000 krónur 
f) Meira en 500.000 krónur 
g) Neita að svara 

 
IV. Framhaldsnám. Eftirfarandi spurningar eru einungis fyrir þá sem 
farið hafa í háskólanám að lokinni útskrift frá LHÍ – ef þú hefur ekki 
farið í frekara nám vinsamlega hakaðu við Á ekki við ef spurningar 
eiga ekki við þig. 

  

Í hvers konar nám fórstu að lokinni útskrift frá LHÍ? 
a) Framhald af náminu í LHÍ 
b) Annað listnám eða hönnunarnám 
c) Kennaranám í listum 
d) Nám óskylt náminu í LHÍ 
e) Á ekki við 

Ef háskóla- eða framhaldsnámið sem þú fórst í er óskylt náminu í LHÍ, 
á hvaða fræðasviði er það?  

a) Hugvísindi (t.d. heimspeki, tungumál, bókmenntir) 
b) Félagsvísindi (t.d. fjölmiðlafræði, mannfræði, stjórnmálafræði) 
c) Viðskiptafræði og hagvísindi (t.d. hagfræði, markaðsfræði, alþjóðaviðskipti) 
d) Verkfræði og náttúruvísindi (t.d. jarðfræði, stærðfræði, umhverfisfræði) 
e) Heilbrigðisvísindi (t.d. sálfræði, læknisfræði, næringafræði) 
f) Lögfræði 
g) Iðngreinar (tækniteiknun, húsgagnasmíði, raftækni, gull- og silfursmíði) 
h) Annað 
i) Á ekki við 

 
Á hvaða stigi er / var námið sem þú fórst í að lokinni útskrift frá LHÍ? 

a) Diplómanám á bakkalárstigi 
b) Nám til bakkalárgráðu (B.A., B.F.A., B.Ed. eða sambærilegt) 
c) Diplómanám á meistarastigi 
d) Nám til meistaraprófs (M.A., M.F.A., M.B.A. eða sambærilegt) 
e) Nám til doktorsprófs 
f) Nám á öðru óskilgreindu stigi 
g) Á ekki við 

 
Hvar er háskólinn staðsettur sem þú stundar / stundaðir nám við eftir 
útskrift frá LHÍ? 

a. Hérlendis 
b. Á Norðurlöndum eða Eystrasaltslöndum 
c. Í Evrópu (fyrir utan Norðurlönd og Eystrasaltslönd) 
d. Í Bandaríkjunum / Kanada 
e. Annars staðar 
f. Á ekki við 

 
 
V. Spurningar um þig. Vinsamlega svaraðu eftirfarandi spurningum 
um þig. Í lokin gefst þér kostur á að koma með aðrar ábendingar eða 
athugasemdir. 
 
Kyn þitt? 

a) Maður 
b) Kona 

 
Aldur? 

a) Yngri en 25 
b) 25 - 34 

c) 35 - 50 
d) Eldri en 50 

 
Núverandi búseta? 

a) Höfuðborgarsvæðið 
b) Landsbyggð 
c) Erlendis 

 
Af hvaða braut laukst þú námi í Listaháskólanum? 

a) Myndlistardeild 
b) Arkitektúr 
c) Grafísk hönnun 
d) Fatahönnun 
e) Vöruhönnun 
f) Leikarabraut 
g) Dansbraut 
h) Fræði og framkvæmd 
i) Hljóðfæraleikur / söngur 
j) Tónlistarfræði 
k) Tónlistarkennsla 
l) Tónsmíðar 
m) Kennaranám 

 
Hvaða námsgráðu hlaustu við útskrift? 

a) Diplóma 
b) B.A 
c) B.F.A 
d) B.Mus 
e) M.A 

 
Hvaða ár útskrifaðist þú úr Listaháskóla Íslands? 

a) 2003 
b) 2006 

 
Ábendingar eða aðrar athugasemdir í lokin? 

 
 
 
 


